
Visit Westfjords 
Verkefnið snýr að almennri markaðssetningu Vestfjarða sem áfangastað ferðamanna. 
Markmið verkefnisins er að sinna beinni erlendri markaðsetningu á vestfirskri 
ferðaþjónustu með vinnustofum, kynningum, blaðamannaferðum og samfélagsmiðlum. 
Verkefninu er skipt niður í fimm þætti. Samfélagsmiðla og vefur. 

Blaðamannaferðir  

FAM ferð  

Sýningar/vinnustofur 

Beinar auglýsingar 

Lokaafurðin verður heilsteypt markaðsvinna fyrir Markaðsstofu Vestfjarða sem horfir til 
þeirra áhersluþátta sem settir hafa verið t.d með tilliti til lengingar ferðamannatímabilsins 
og dreifingar ferðamanna innan svæðisins. 

 

Hringvegur 2 
Verkefnið tekur til þróunar, undirbúnings og opnunar ferðamannaleiðarinnar Hringvegs 2 á 
Vestfjörðum. Horft er til þess að þegar Hringvegur 2 keyrður verði hægt að stoppa, njóta 
ferðarinnar og upplifa Vestfirði. Er þetta verkefni hugsað til þriggja ára og er fyrsti þáttur 
verkefnisins styrktur að þessu sinni. Í sóknaráætlun er lögð áhersla á uppbyggingu 
atvinnugreina sem mikilvægar eru sem ákveðið mótvægi við því einhæfa atvinnulífi sem er 
nú á Vestfjörðum. Þrátt fyrir að ferðaþjónusta sé ört vaxandi grein er hún enn viðkvæm og 
samansett úr mjög smáum fyrirtækjum. Það er því mikilvægt að styðja vel við 
áframhaldandi vöxt atvinnugreinarinnar ef hún á að koma inn sem sterk stoð í vestfirskt 
atvinnulíf. 

 

Umhverfisvottun 
Vorið 2019 var verkefnastjóri Umhverfisvottunar lánaður yfir til Náttúrustofa 
Vestfjarða(Nave) þar sem ákveðið var að kanna hvort að verkefnið ætti frekara brautargengi 
þar var svo ákveðið í lok árs að starfsmaður færi alfarið yfir til Nave og var gerður 
starfssamningur við hann þar. Nave gerði samning við Vestfjarðastofu að annars verkefnið í 
til lok ársins 2020 til reynslu og verður tekin ákvörðun hvort að verkefnið flytjist alfarið 



þangað í desember 2020. Nave annast því að afla gagna og kynningu á verkefninu en 
verkefnastjóri frá Vestfjarðastofu hafði yfirumsjón með verkefninu og stýrði 
einnigviðburðum. Að hausti 2019 var haldin veigamikil sýning sem bar nafnið 
Umhverfislestin, en Vestfjarðastofa hafði alfarið yfirumsjón með því verkefni. Sýningin var 
sett upp á þremur stöðum á Vestfjörðum, Ísafirði, Patreksfirði og Hólmavík við góðar 
undirtektir gesta og fjölmiðla. Græn skref héldu áfram og eru skráðar stofnanir nú orðnar 32 
og kláruðu 4 þeirra skref eitt á tímabilinu. Græna teymið hélt reglulega fundi á árinu til að 
viðhalda framgangi mála í þeim verkefnum sem búið er að samþykkja í 
Framkvæmdaáætlun. Í lok árs fékkst svo silfurvottun fyrir árið 2019 sem er viðurkenning 
fyrir fimm ára eða meira samfelldar framfarir í umhverfismálum á Vestfjörðum. Markmið 
verkefnisins er að fá áframhaldandi umhverfisvottun fyrir starfsemi sveitarfélaganna og 
festa ferla í sessi svo að sú vinna verði auðsóttari og fá íbúa til að taka þátt í verkefninu með 
því að innleiða verkefni tengd umhverfisvottuninni og auka með því umhverfisvitund þeirra. 

 

Lýðskólinn á Flateyri 
Stutt við uppbyggingu Lýðskólans á Flateyri með því að leggja fjármagn til svo að hægt sé að 
byggja upp nýjan valkost í íslensku menntakerfi fyrir fólk sem hefur ekki fundið sig í hinu 
hefðbundna skólakerfi. Skólinn hefur mikið samfélagslegt og menningarleg áhrif á Flateyri 
og nágranna þorp, bæði vegna nemenda og kennarar sem verða á svæðinu.Í september 
2019 hófu 29 nemendur nám við skólann. Tveir nýir starfsmenn voru ráðnir til skólans í fast 
starf og fluttu þeir með fjölskyldu til Flateyrar. Íbúafjöldi þorpsins jókst því um 34 ásamt því 
að um 30 kennarar komu alstaðar að af landinu sem dvöldu um tíma á Flateyri, eina til tvær 
vikur í senn. Nemendur skólans, kennarar og starfsfólk stóðu fyrir ýmsum viðburðum fyrir 
íbúa Flateyrar á þessu fyrsta skólaári sem var vel sótt af heimamönnum, sem svo aftur 
buðu nemendum, kennurum og starfsfólki velkomið á ýmsa fasta viðburði sem íbúar 
standa fyrir. Eftir fyrsta skólaárið er það staðreynd að þrír nemendur hafa sest að á Flateyri 
og tveir á Ísafirði til langframa. Nokkrir nemendur hafa hug á að flytja til Flateyrar ef vinna 
við hæfi býðst, en þeir eru í virkri atvinnuleit á svæðinu. 

 

Matarkistan Vestfirðir 
Fræðslumiðstöð Vestfjarða hafði umsjón með verkefninu en verkefnið gengur út á að bjóða 
upp á nám sem eykur þekkingu og færni, ýtir undir samvinnu og skapar tengsl á milli aðila 
sem hafa í hyggju að fara í framleiðslu matvæla á svæðinu. 



Í ágúst 2019hófst skráning í námið, þá var stundaskrá tilbúin og búið að ráða kennara sem 
að mestu voru þeir sömu og kenndu við matarsmiðjurnar hjá Farskólanum.Kennsla hófst 
samkvæmt stundaskrá 30. október, kennt var tvisvar í viku, mánudaga og miðvikudaga kl. 
16:00-18:00. Fyrirlestrar voru teknir upp og voru aðgengilegir eftir kennslu. 

Smávirkjanir  
Verkefnið gengur út á að fá verkfræðistofu til að vinna greiningu á því hvort að þörf sé á að 
stofna smávirkjanasjóð á Vestfjörðum. Sjóðnum væri ætlað að styrkja fyrstu skrefin í 
rannsóknum og auka möguleika á litlum virkjunum á Vestfjörðum. 

Þverfaglega rannsóknarteymið 
Megintilgangur verkefnisins er að geta veitt fjármögnun til að styðja uppbygginu á 
óhlutdrægum, þverfaglegum vísindarannsóknum á Vestfjörðum. Verkefni er framhald á 
verkefni sem stutt var árið 2017. Haldin var ráðstefna þar sem mikill fjöldi gesta kom og rætt 
var um áherslur og samstarfsmöguleika rannsóknarumhverfisins á Vestfjörðum. Eftir þessa 
vinnu er komin saman hópur á Vestfjörðum sem er með þverfaglega reynslu og 
vísindaþekkingu sem vinnur saman þegar þörf er á og heldur skipulega fundi til að halda 
tengslum og þekkingu á svæðinu. 

Nýtt meistaranám í Sjávarbyggðafræði  
Stofna nýja námsleið á meistarastigi hjá Háskólasetri Vestfjarða. Námsleiðin er að öllu leyti 
hugsuð hliðstæð við núverandi námsleið í Strandsvæðastjórnun, til að nýta samlegð. Byrjað 
var að kenna námsleiðina í ágúst 2019 og var ráðinn fagstjóri til að stýra námsleiðinni. 
Námið byggir einkum á inntaki og aðferðum félagsfræði, hagfræði og mannvistarlandafræði 
og skipulagsfræði. Að námi loknu hafa nemendur öðlast skilning á möguleikum og 
takmörkunum þróunar byggða við Norður Atlantshaf og tamið sér aðferðir til að sjá fyrir og 
stýra þróunþeirra. Níu nemendur skráðu sig í Sjávarbyggðarfræði árið 2019 en von er á að 
fleiri skrái sig inn í námsleiðina að hausti 2020. 

 

Innviðauppbygging vegna fiskeldisuppbyggingar á 
Vestfjörðum  
Að setja fram heilstæða stefnu byggða á þekkingu, vísindalegum upplýsingum og reynslu  



sem hefur áunnist í fiskeldi á Vestfjörðum til þess að leggja fram við stjórnvöld á Íslandi. 
Framkvæmdin hugsuð sem þverfagleg stefnumótunarskjal með aðkomu fagaðila úr fiskeldi 
sem og sérfræðinga á öllum þeim sviðum sem tengjast atvinnugreininni í líkingu við þær 
stefnumótunarskýrslur sem unnar hafa verið af Sintef í Noregi. Lokaafurð verður heildstæð 
stefna í fiskeldi á Vestfjörðum sem byggir á þekkingu, vísindalegum upplýsingum og 
reynslusem hægt verður að leggja fram fyrir stjórnvöld á Íslandi. 

 

Fyrirmyndarverkefni 
Þar sem árið 2019 var síðasta árið í þeim samningi sem gerður var fyrir Sóknaráætlun 2015- 

2019 þá er fjallað hér um fyrirmyndarverkefni fyrir það tímabil. 

Dokkan brugghús 
Dokkan brugghús var stofnað í október 2017 og var fyrsti bjórinn í boði í byrjun sumars 
2018. Dokkan fékk styrk úr Uppbyggingarsjóði Vestfjarða árið 2018 til að þróa nýja vöru. Þau 
fengu svo aftur styrk 2019 til að setja upp gestastofu í brugghúsinu.  

Vefslóð: www.facebook.com/dokkanbrugghus/ og www.dokkanbrugghus.is/ 

Umhverfisvottun Vestfjarða 
Verkefnið var áhersluverkefni 2017 til 2019. Sveitarfélögin á Vestfjörðum eru búin að hafa 
vottun frá því árið 2016 og hafa haldið henni síðan. Verkefnið hefur getið af sér mörg önnur 
eins og Plastpokalausir Vestfirðir, Græn skref sveitarfélaganna og Umhverfislestina svo 
eitthvað sé upp talið. 

Lýðskólinn á Flateyri 
Verkefnið var áhersluverkefni árið 2018 og 2019 og er skólinn langtímaverkefni. Í umsókn 
skín í gegn einlægur áhugi á verkefninu og stendur öflugur hópur áhugamanna að baki 
uppbyggingu safnsins. 

Blús milli fjalls og fjöru 
Blús milli fjalls og fjöru er hátíð á Patreksfirði, haldin í lok sumars, þar sem blústónlistinni 
eru gerð góð skil. Fjöldi tónlistarmanna og blúsunnenda hafa komið til Patró til að leika og 
njóta þau skipti sem hátíðin hefur verið haldin. Hátíðin hefur fest sig býsna vel í sessi og er 



búið að sníða af agnúa og vankanta sem einkenna hátíðir af þessu tagi í upphafi. Hátíðin 
hefur hlotið árlegan styrk úr Uppbyggingarsjóði um hríð. Að baki hátíðarinnar stendur lítill 
hópur, en í raun má segja að hún sé drifin áfram af einum manni sem hefur mikið dálæti á 
blústónlist. 


